
Umsögn um frumvarp til laga um breytingu á ýmsum lögum um skatta

Strætó telur það mjög jákvætt skref sem ber að þakka að stjórnvöld ætli að koma á ívilnunum (vsk 
niðurfellingu) fyrir þær hópbifreiðar sem falla undir 24. tölul. 1. mgr. 3. gr. umferðarlaga nr. 77/2019. 
Þetta er langþráð ákvæði sem mun án ef ryðja ákveðnum hindrunum úr vegi sem felast m.a. í hærri 
fjárfestingarkostnaði við innkaup á hópbifreiðum sem ganga fyrir vistvænum orkugjöfum, þá 
sérstaklega þeim sem nota rafmagn, metan og vetni.

Strætó vill þó koma á framfæri eftirfarandi sjónarmiðum við frumvarpið sem styrkt gætu enn frekar 
orkuskipti í samgöngum og þá sérstaklega þann þátt sem snýr að almenningssamgöngum. Helstu atriði 
sem Strætó vil benda á eru:

1. ívilnunin er til þriggja ára með takmörkun á fjölda hópbifreiða sem falla undir hana.
a. Fjöidi hópbifreiða í almenningsamgöngum á landinu eru töluvert meiri en 

fjöldatakmörkunin segirtil um og hætt við að þessi takmörkun geti valdið töfum 
á orkuskiptum.

b. Skýra þarf með enn afdráttarlausari hætti hvaða hópbifeiðar falla undir ívilnuna.
c. Takmörkunin getur valdið töluverðri óvissu þar sem langur tími getur liðið frá 

innkaupum á hópbifreiðum og þangað til að þær eru skráðir í ökutækjaskrá.

2. Ekki er gert ráð fyrir ívilnun á uppsetningu á hleðslustöðvum fyrir hópbifreiðar.

Hafa þarf í huga að sveitarfélög hafa á hendi sér margskonar þjónustu sem krefst mikils akstur, hér má 
nefna ferðaþjónustu fyrir fatlað fólk og fötluð skólabörn, skólaakstur o.fl.. Því er mikilvægt að 
sveitarfélögum og fyrirtækjum í þeirra eigu sé gert auðveldara fyrir að kaupa vistvæn ökutæki. í 
frumvarpsdrögunum er tilvísun í ný umferðarlög um hvaða hópbifreiðar falla undir skilgreiningu 
laganna um að eiga rétt á ívilnunum. Þar er talað um bifreið sem ætluð er til flutnings fleiri en átta 
farþega og er notuð í reglubundna farþegaflutninga. Reglubundnir farþegaflutningar eru fastar ferðir á 
ákveðinni leið samkvæmt fyrir fram birtri áætlun þar sem farþegum er hleypt inn og út á leiðinni, þ.e. 
almenningssamgöngur. Ekki er vafa undirorpið að undir þessa skilgreiningu falla strætisvagnar sem aka 
á höfuðborgarsvæðinu. Vagnaflotinn á höfuðborgarsvæðinu er í dag um 160 vagnar þar af eru um 17 
sem aka á vistvænum orkugjöfum. Eftir stendur þá að skipta þarf út 143 vögnum sem í dag aka á 
jarðefnaeldsneyti. Hætt er við að fjöldatakmörkin í frumvarpinu sé of lág miðað við núverandi stöðu 
flotans og er þá eingöngu verið að horfa til stöðunnar á höfuðborgarsvæðinu hjá Strætó. Nokkur 
almenningssamgöngukerfi er rekin í minni bæjarfélögum og einnig á milli þéttbýlisstaða úti á landi. 
Fjöldi hópbifreiða í almenningsamgöngum á landinu eru því töluvert meiri en fjöldatakmörkunin segir 
til um og hætt við að þessi takmörkun geti valdið töfum á orkuskiptum.

Einnig er vert að hafa í huga að sveitarfélög sinna ferðaþjónustu fyrir fatlað fólk og þar er mikill 
ávinningur í að orkuskipti nái fram að ganga. Fjöldi bíla í þeim akstri er á annað hundrað og stór hluti 
þeirra hópbifreiða eru af stærðinni 8 til 12 manna. Hinsvegar er ekki Ijóst hvort sú ívilnun sem í

frumvarp þessu felst nær til þeirra þar sem um er að ræða pöntunarþjónustu (demand response), en 
þó þannig að langstærsti hluti ferðanna er sambærilegur frá degi til dags, þ.e. fastur. Þessi þjónusta er 
í hugum flestrar viðskiptavina, almenningssamgöngur. Ef ívilnunarákvæði frumvarpsins nær til þeirra 
bifreiða sem þjónusta ferðaþjónustu fatlaðra gæti það orðið til þess að þær bifreiðar fullnýta 
fjöldatakmörkunina á mjög skömmum tíma, en um að ræða töluvert ódýrari bifreiðar í innkaupum með 
styttri afgreiðslufrest, sem hefðu þar af leiðandi áhrif á orkuskipti stærri hópbifreiða.

Það er Ijóst að fjöldatakmörk frumvarpsins skapa einnig mikla óvissu um hvort ívilnunin verði í gildi 
þegar innflutningur á hópbifreiðum á sér stað eða hvort hún sé búin. Tíminn frá því að ákvörðun um 
kaup er tekinn og þar til hópbifreið kemur til landsins getur verið á bilinu 8-12 mánuðir (lengri í sumum 
tilvikum) og þá enginn vissa fyrir því að ívilnunin sé enn í gildi.

Til að ívilnanir skili þeim árangri sem tii er ætlast þarf ákvæðið að vera einfalt, skýrt og laust við öll vafa- 
og túlkunaratriði.

Ein tegund vistvænna vagna, rafvagnar krefst þess að fjáfest sé í hleðslustöðum sbr. með einkabíla. 
Hinsvegar geta hópbifreiðar ekki nýtt sér hleðslustöðvar sem byggðar eru fyrir einkabíla og þarf því í 
öllum tilvikum að byggja sérstakar hleðslustöðvar fyrir hópbifreiðar af þessari stærð. Þær eru dýrar og 
því ekki óeðlilegt að einhvers konar ívilnun gildi einnig um þær, sbr. ívilnun við uppsetningu 
hleðslustöðvar við íbúðarhúsnæði eða við innflutning þeirra.

Fulltrúar Strætó er boðnir og búnir að koma á fund nefndarinnar og ræða þessi mál, enda er þetta 
okkur mikið kappsmál og hefur Strætó mesta reynslu á íslandi í rekstri vistvænna hópbifreiða.

